
Jahresbericht Allround Donnerstag 2017 
 
Am 12. Januar simer scho bim Bürki Vroni zum Kafi u Brätzeli schnousa yglade gsi. 
Nach de Sportferie hei mir dr Fokus uf e Bsuech vom Luca Aerni gleit. Das het bedütet, nach 
jedem Ufwärme knallhert 7 Chraftüebige plus no 5 Minute Seiligumpe. O wes mängisch schlimmi 
Blicke het gä, isches zum Schluss e richtige Wettkampf worde. Es chöi alli stoltz si uf ihri Leischtig. 
Ds Grüendonnschtigs Ässe heimer im Stärne Worb gnosse. Danke Silvia das isch e super Abe gsi 
u chum öpper het di Wirtschaft kennt. 
Dank gueter sportlicher Vorbereitig hei mir o hüür das Seilziehturnier souverän gwunne. Bir 
Pokalfiir het üs Burri Trudi mit süfigem Wii überrascht. Zum Glück hei mir gnue Züpfe gha zum 
Ufsuge. Dä Tropfe isch cheibe guet gsi. Merci Trudi! 
Wiu mir geng flissig turnet hei, hei mir Bsuech vom Samichlaus übercho. Potz hei mir gstuunet was 
dä Chlous aus für Sache het usem Sack gno. Die eutere Froua si gwüss bau rot wordä! 
Ds Jahr abgschlossä hei mir mit em traditionelle Päckliabe. 
Mir danke aune fürs Mitmache! 
Erika u Renate 

 


